
FORFATTARBESØK 
 
I Storsalen – Tysværtunet 
Den store bLESTfesten fant stad midt i bLEST veka og vart ei positiv oppleving for alle de 
kring nitti besøkande.  Ni vidt forskjellige  forfattarar las frå sine nyaste bøker, og publikum 
kunne oppleve alt frå krim og spenning til kjærleik og husbygging. Aslak Nore, som nett 
hadde gitt ut boka ”Ekstremistan”, var konferansier og leia publikum entusiastisk gjennom 
kvelden. bLESTkomiteen ønskjer i utgangspunktet å vidareføre konseptet i noverande form, 
men må gjøre nokre grep for å få fleire besøkande. 
 

        
 
T.v. Margareth Skjelbred las frå ”Mors bok”       
T.h:   Gaute M. Sortland bidro med både opplesing og song. 
 

  
Kultursjef Ingvar Frøyland delte ut T-skjorte og bærenett med bLEST logo til forfattarane. 
Frå venstre: Frode Grytten, Bjørn Sortland, Aslak Nore, Margareth Skjelbred, Kurt Aust, Inger Margrethe 
Lunde, Torkild Damhaug (skjult bak kultursjefen), Halfdan Freihow og Gaute M. Sortland. 
Foto: Marianne Grundetjern – Tysvær bygdeblad 
 



I biblioteket i Aksdal: 
Marit Nicolaysen, to søte rotter og spesiellaga bollar sytte 
for stor stemning i biblioteket. Rundt 60 born hadde funne 
vegen til biblioteket denne måndagskvelden. Marit 
Nicolaysen las frå boka ”Svein og rotta i Syden” og svarte 
villig på spørsmål frå publikum. Fleire born nytta og sjansen 
til å lage seg ein ”Halvorsen” button, medan andre fekk sikre 
seg ei signert utgåve av den siste boka til Marit Nicolaysen.  
 
 
 
 
 
 
 
 
 
 

 
 
Populært var det også å få besøk av Frode Grytten. 70 born og 15 vaksne møtte fram for å 
høyre Frode Grytten lese frå biletboka Gaba Gaba Hey. 
 

      
 Her gjeld det å finne seg ein plass.        Bibliotekar Hege M .Paulsen introduserer forfattaren.  
 

Skrivestafetten for sjuandeklassingane  i Tysvær var eit svært populært 
prosjekt. Alle dei 8 sjuandeklassane meldte seg på stafetten. At Marit 
Nicolaysen takka ja til å skrive det første kapittlet i stafetten gjorde  
nok ikkje prosjektet mindre populært. Kvar torsdag  heile haust har 
lesarar av Tysvær bygdeblad kunne følgje med på historia om Erik og 
Hanna og mannen med den grøne lua.  Tysvær folkebibliotek hadde 
ansvaret for å administrere stafetten. bLEST ønskjer å gjenta suksessen 
neste år og vil spørje ein kjent forfattar om å skrive innleiingskapitlet.  
 
 
7. klasse ved Straumen skule tok opp stafettpinnen etter Marit Nicolaysen  
Foto: Marianne Grundetjern – Tysvær bygdeblad 

 
 
 
 



I bokhandelen 
Bokkafe 
Tradisjonen tru inviterte Aksdal Bok & Papir til bokkafé laurdag 
føremiddag i bLEST veka. Det er ikkje tvil om at lokallitteratur er noko 
som fengjer publikum. I løpet av dei to timane kafeen varte, var det rundt 
100 som besøkte kafeen. Håvård Førland, Oddbjørn Johnsen og Vidar 
Aarhus las og fortalte frå bøkene sine medan publikum koste seg med 
kaffi og kaker. Einar Øverrenget måtte dessverre melde avbud pga 
sjukdom. 

 
 
 
 
  
 
 

Øverst t.h: Oddbjørn Johnsen med diktboka ”Skjemt og alvor” 
T.v.Vidar Aarhus fra Tysvær historielag med boka ”Matkultur i Tysvær.” 
Foto: Marianne Grundetjern – Tysvær bygdeblad 
 

Café Naïs i Nedstrand 
Fullt hus og stor stemning blei det da gitaristen og songaren Tom Roger Aadland og forfattar 
Arne Svingen underheldt i Nedstrand. Tom Roger Aadland framførte ti låtar frå ”Blod på 
spora” som er hans eiga gjendikting av  Bob Dylan sitt album ”Blood on the Tracks”. Etter at 
Dylan sine songar hadde stilna av, las Arne Svingen eit lystig utdrag  frå boka 
” Pøbelkomiteen” der publikum fekk vite kvifor ein eigentleg spilar i band. Det heile ble 
avslutta med musikk- og litteraturquiz leia av forfattaren.  
 

   
Arne Svingen las og arrangerte quiz  Tom Roger Aadland song Bob Dylan på nynorsk. 
Foto: Alf-Einar Kvalavåg – Tysvær bygdeblad 
 
På Sjonar ungdomsshus 
Hjortekvelden på Sjonar blei eit hyggelig 
arrangement med dyktig og kunnskapsrik  
foredragshaldar.  Fleire av dei rund 30 frammøte  
nytta høvet til å stille forfattaren spørsmål om 
hjort- og hjortejakt. Medarrangør var Tysvær  
jeger- og fiskerforening.   
 
Fleire ville ha signatur i boka Det brøler i hjortelia 



Fjørsilkebris kulturkafé 
Tysvær historielag lanserte boka ”Matkultur i Tysvær. Kvardag og fest, før og nå.” Kjentfolk 
serverte smaksprøver frå deira favorittoppskrifter i boka. Dette såg ut til å ”treffe” publikum 
for med nærmare 100 frammøte var det ”smekkfullt” på Fjørsilkebris. Boka har fått brei 
presseomtale etter lanseringa. 

                          
T.v Hartvig Waage lager sin berømte rett ”egg i buljong”.  
T.h: Frå boklanseringa på Fjørsilkebris. Vidar Aarhus  frå historielaga (i midten)  leiar lanseringa.  
Foto Tysvær bygdeblad. 
 

BARNEHAGE 
Barnehagane sin kultursti var ein suksess trass i skikkelig ”blest”. 500 store og små gjekk 
kulturstien rundt Bongsatjønn i det sure været. Alle barnehagane i kommunen inkludert 
familiebarnehagane stilte med kvar sin post der dei fekk høyre rim, reglar, song og eventyr. 
Foreldre måtte melde seg på arrangementet på førehand.  Bindande påmelding og spannande 
innhald bidrog til at arrangementet fekk mange besøkande.  
 

 
 
 
  
 
 
 
 
 
Tema for kulturstien var rim og regler. 
 Foto: Tysvær bygdeblad 
 

ANNA:  
MakkadAmrock på Hervik rør  
Rundt 20 historieinteresserte møtte opp for å høyre ”to steingalne” karar 
fortelje og kåsere. Håvard Førland og Atle Heskja underhaldt eit lydhørt 
publikum.  
  
 
 
 
Håvard Førland med si nye bok ”Avviste tekstar” 
 



Litterære stunt 
Kunstnarnettverket fUKSIA – forum for unge kreative sjeler i anmarsj – dukka opp under 
bLESTfesten på Tysværtunet. 
 

 
 
 
 
 
 
 
 
 
 
 

Sigrun Arnesdottir tek seg eit ekte bokbad medan bokormen Anne Jorunn Salhus slangar seg rundt på golvet i 
Tysværtunet. 
 

Bruktbokmarked 
Biblioteket hadde mange utrangerte bøker å by fram for ein billig penge. 
Ja, så mange at dei og kunne bruke ein del til å bygge ein bokportal! 
Sjølv om det var mykje att då salet vart avslutta, var dei godt nøgde med 
resultatet.   
 
 
 
 
Det kan bli kunst av gamle bøker. Når bøkene er så ”avlegs” at ingen vil ha dei lenger, 
kan ein lage ein bokportal. Her prøver Marit Lothe ut portalen.   
 

Grendasentra 
Anne Kjersti Aarhus og Aud Grimstveit hadde sin tredje ”turné” til grendasenter og 
institusjonar. Tema i år var ”Mødrene våre i litteratur og song”. Dette er tilstellingar med 
intim og hyggeleg atmosfære.  
 
Litteraturgudsteneste 
Til litteraturgudstenesta hadde presten, Øivind Holtedahl, gjort eit spenstig grep. Dikt av Jens 
Bjørneboe var integrert gjennom heile gudstenesta. Aud Grimstveit stod for lesinga. Uvant og 
uventa for kyrkjelyden, men mykje positive tilbakemeldingar etterpå. 
 
Biblioteket i Nedstrand 

9. klasse på Nedstrand barne- og 
ungdomsskule stelte til bokkafé i 
biblioteket der dei kunne freista med 
sal av kaker og bokutstilling  knytta 
til Polen.   
 
 
T.h: Rundt 30 stk vitja kaféen.  
 
T..: Biblioteket hadde laga flott utstilling med tema Polen.  



Tysværbudsjettet 
”Boka med dei store tala” var tittelen på programposten som fant stad måndag kveld i 
Storsalen i Tysværtunet. Rundt 60 interesserte møtte fram da rådmann Arvid Vallestad og 
økonomisjef Tor Leif Helgesen la fram Tysvær kommune sin økonomiplan for 2010 – 2013. 
For det er ikkje berre kommunetilsette og politikarar som let seg inspirere av pengar. Også 
lyrikarar som Einar Økland og Arne Garborg  har brukt pengar som tema i diktinga si og stor 
var overraskinga da rådmann og økonomisjef let diktlesing gå inn som ein del av budsjett- 
framlegginga. 
 
Avanti fritidsklubb:  
Lars Tønnesen og Anders Mæland skapte stor stemning da dei 
dukka opp på Avanti fritidsklubb fredag i bLEST veka. Mange 
kjende igjen Lars, eller Atlars som han kallar seg, frå fjorårets 
litteraturfest. Tusenkunstnarane rappa, sjonglerte og hygga seg 
blant de 70 ungdommane som møtte fram. 
 
Kulturskulen: 
I år som i fjor fekk kulturskulen si musikkgruppe for psykisk utviklingshemma besøk i 
bLESTveka. Bjørn Kallevig har lang erfaring med kulturformidling for utviklingshemma og 
saman med Halvard Josefsen haldt han ein svært vellukka konsert. Ein ser det som verdifullt 
at denne gruppa får eit eige bLESTtilbod og vil halde fram med ordninga. 

 
Utstillingar: 
Ein ønskjer å ha kunstutstillingar av ymse slag under bLEST. 
Det er eit mål å synliggjere festivalen på ulike måtar. CafeNais i 
Nedstrand viste utstillinga ”Songen om kysten”. Utstillinga 
viser korleis livet langs havkanten har vore skildra i litteraturen. 
Til neste festival vil ein arbeide aktivt for å få ein spannande 
kunstutstilling også  i Tysværtunet. 
 
 Songen om kysten 

 
TYSVÆRTUNET 
”Søvngjenger” 
Forfattaren Truls Horvei, musikaren Roy Ole Førland og danseren Marit Loe Bjørnstad. vitja 
Blackboxen i Tysværtunet med førestillinga ”Søvngjenger”. Dessverre var det svært få som 
let seg lokka ut denne fredagskvelden. 
 
”Edgar Allen Poe - Skjønnheten og mystikken” 
 Trass i omfattande marknadsføring var det heller ikkje så mange som 
besøkte premieren på ”"Edgar Allen Poe - skjønnheten og mystikken" 
med Egil Kapstad, Hilde Hefte, Maiken Mathisen Schou, Terje Venaas 
og strykekvartett frå Munor. Dei som likevel fekk med seg konserten 
fekk ei stor oppleving der livet og forfatterskapet til Edgar Allen Poe 
stod i fokus.  
 
 
 



SKULE 
Grunnskulen 
Skulene er ei viktig arena for litteraturformidling. Her har ein sjansen til å nå alle, også dei 
som ikkje er omslutta av ein lesekultur heime. Under bLEST fikk alle dei rundt 1600 elevane i 
grunnskolen minst eit litteraturtilbod. Alle skulene fekk besøk av ein av dei kjente forfattarane 
Marit Nicolaysen, Bjørn Sortland, Arne Svingen eller Aslak Nore. I tillegg fekk nokre skuler 
besøk av musikaren Bjørn Kallevig som saman med sin kompanjong Halvard Josefsen 
formidla dikta til Inger Hagerup gjennom ord og tonar. Nokre fekk tilbod om skrive- og 
teiknekurs med den lokale forfattaren Inger P. Lundegaard og illustratørane Gro Helene 
Førland og Åse K. Paulsen. Dansaren Anne Jorunn Salhus viste nokre skuleklasser korleis ein 
kan formidle  og skape eit eventyr gjennom dans og bevegelse. Arne Svingen heldt skrivekurs 
for elevane i 10 klasse. Skrivekurset skulle ha vore for pedagogisk personale i skolen, men 
blei avlyst på grunn av kollisjon med eit anna kurs for same målgruppe. Neste år ønskjer 
bLEST å satse på formidling av blant anna biletbøker for alle og teikneseriar. 
 
Her er nokre bilete frå dei ulike forfattarbesøka: 

 
 
 
 
 
 
 
 
 
 

 

 
 
  

 

Bjørn Sortland  Marit Nicolaysen 

Arne Svingen Aslak Nore 

Inger P. Lundegaard 
Anne Jorunn Salhus     Bjørn Kallevig og Halvard Josefsen 

 



Tysvær opplæringssenter 
John Bosco Ngendakurio overlevde så vidt folkemordet i 
Burundi i 1993. I samarbeid med forfattar Jostein Holmedal  
har han skrive boka ”Kryssild” for å vise verden korleis det er 
å vere flyktning. Nå bur han i Mosterhamn på Bømlo og 
måndag i bLESTveka besøkte han Tysvær opplæringssenter. 
Elevane på opplæringssenteret er flyktningar, asylsøkarar og 
innvandrarar, og det er første gong senteret er med på 
litteraturfesten. Også Bjørn Kallevig og Halvard Josefsen besøkte opplæringssenteret med eit 
spesialtilpassa opplegg retta mot framandspråklige.   
 
 

ØKONOMI: 
 
Samla utgifter for bLEST er ca kr.250.000. Av dette har kring kr.85.000 gått til 
skuleopplegget, ca kr.65.000 til PR, vel kr. 45.000 i honorar til forfattarar/artistar – i tillegg 
har Aksdal Bok & Papir skaffa fleire forfattarar betalt av forlaga. Elles ca kr.40.000 i 
reiseutgifter, overnatting, mat og diverse. 
Norsk kulturråd har gjeve kr.40.000 i støtte, Rogaland fylkeskommune kr.10.000, Aksdal Bok 
& Papir kr. 10.000. Resten har vore dekka inn via skule/DKS (ca kr. 85.000), barnehage (ca 
kr.15.000) og kultursektoren samt billettinntekter ved nokre arrangement.    
 

OPPSUMMERING &EVALUERING: 
 
bLEST-komiteen vurderer bLEST 2009 som ein positiv og svært vellukka festival. Her var 
stor breidde og variasjon i arrangement både i innhald og med tanke på målgrupper. Gjennom 
barnehage og skule når ein dei yngre. Skuleopplegget har vore omfattande med mange 
forfattarbesøk. På kveldstid når ein lettast publikum gjennom kafearrangement, mens 
kveldsarrangement på Tysværtunet bør ha fleire besøkande. Ein nådde ikkje mål om å få til eit 
debattopplegg. Ein ser for seg å justera PR-opplegget neste år. Samla har ein hatt ca 3.700 
deltakarar og det ser ein på som svært bra. 
 
bLEST har no vore arrangert fire gonger og ein ser at litteraturfestivalen utviklar seg og 
styrkar som posisjon som eit arrangement det oftare blir vist til i dei ulike sektorar i 
kommunen. Målet er å utvikla bLEST til å nå ut til endå fleire gjennom forfattarmøte på 
kveldstid. 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 



 

 


